
గేలధరించి యెక్కిడిన, గెంటినలన్గనెలయ్యె నాదయా

శీలి, నరాగ్రణిన్, గణన సేయఁగ నేర్చెద యెన్నిజాడలన్.

	క.	
కానక గిరీశస్రష్టల

హీనక్రియ నిచ్చినట్టి హేలాశక్తిన్

హాని దలంచక యెద నెం

తేని రచించంగ నేల దితిజాధ్యక్షా!

	క.	
ఆనరనాయకహేళి ద

యానీరధి గనుక, జనకజాంగన నయసం

ధానగతి నిచ్చి శరణన

గానే రక్షించగలఁ డికన్ జాగేలా.

	క.	
అని యాడి హేతిరీతిన్

తనకట్టెద గాఢనధికధైర్యస్థితి జా

రిన జారనీక చంద్రన

యన యలజడి యడఁగఁజేసి నయగతి దేరన్.

	మ.	
తరళాక్షీ! హితశక్తి నీసనయగాథల్ లెస్స యాలించ నా

కరయంగా సరిచాక నేనిక నరాహారాళికిన్ గర్తనై

నరకీటాకృతిఁ దాటకారి కతిదైన్యక్లేశసంక్రాంతిచే

ధరణీకన్యక నిచ్చినన్ నగరె దిగ్ధాత్రీశితల్ కేరికన్.

	శా.	
హాలాహాలధృతిం శిరశ్ఛటలచే నర్చించితిన్ జక్కఁగా

కైలాసాద్రిఁ దృణాకృతిన్ ధృతకరాగ్రశ్రేణిచే నెత్తితిన్

లీలన్ దిక్తలనేతలన్ గెలిచి జాలిం జెందఁగాఁ జేసినా

నేలా! నా కిక దైన్యచర్య యటగా యెగ్గించఁగా యందఱల్.

	క.	
తేఁదగ దంగన దెచ్చిన

నీఁదగ దిచ్చెదనటన్న హీనస్థితికిన్

రాఁదగ దెల్లెడ నాఱడి

గాఁదగ దీసరణి లెస్స గానఁగరాదే.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 9 ఫిబ్రవరి 2023న 06:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

